
Sarvaduhkhapariharakam Nrisimhastotram

ಸರ್ವದುಃಖಪರಿಹಾರಕಂ ನೃಸಿಂಹಸ್ತೋತ್ರಂ

ಶ್ರೀಗಣೇಶಾಯ ನಮಃ . ಶ್ರೀಲಕ್ಷ್ಮೀನೃಸಿಂಹಾಯ ನಮಃ .
ನಾರಾಯಣಂ ನಮಸ್ಕೃತ್ಯ ನರಂ ಚೈವ ನರೋತ್ತಮಂ .

ದೇವೀಂ ಸರಸ್ವತೀಂ ಚೈವ ತತೋ ಜಯಮುದೀರಯೇತ್ ..೧..

ತಪ್ತಹಾಟಕಕೇಶಾಂತ ಜ್ವಲತ್ಪಾವಕಲೋಚನ .

ವಜ್ರಾಧಿಕನಖಸ್ಪರ್ಶ ದಿವ್ಯಸಿಂಹ ನಮೋಽಸ್ತು ತೇ ..೨..

ಪಾಂತು ವೋ ನರಸಿಂಹಸ್ಯ ನಖಲಾಂಗಕೋಟಯಃ .
ಹಿರಣ್ಯಕಶಿಪೋರ್ವಕ್ಷಃ ಕ್ಷೇತ್ರಾಸೃಕ್ಕರ್ದಮಾರುಣಃ ..೩..

ಹಿಮವದ್ವಾಸಿನಃ ಸರ್ವೇ ಮುನಯೋ ವೇದಪಾರಗಾಃ .
ತ್ರಿಕಾಲಜ್ಞಾ ಮಹಾತ್ಮಾನೋ ನೈಮಿಷಾರಣ್ಯವಾಸಿನಃ ..೪..

ಯೇಽರ್ಬುದಾರಣ್ಯನಿರತಾಃ ಪುಷ್ಕರಾರಣ್ಯವಾಸಿನಃ .
ಮಹೇಂದ್ರಾದ್ರಿರತಾ ಯೇ ಚಯೇ ಹಿ ವಿಂಧ್ಯಾದ್ರಿವಾಸಿನಃ ..೫..

ಧರ್ಮಾರಣ್ಯರತಾ ಯೇ ಚ ದಂಡಕಾರಣ್ಯವಾಸಿನಃ .
ಶ್ರೀಶೈಲನಿರತಾ ಯೇ ಚ ಕುರುಕ್ಷೇತ್ರನಿವಾಸಿನಃ ..೬..

ಕೌಮಾರಪರ್ವತೇ ಯೇ ಚಯೇ ಚ ಪಂಪಾನಿವಾಸಿನಃ .
ಏತೇ ಚಾನ್ಯೇ ಚ ಬಹವಃ ಸಶಿಷ್ಯಾಃ ಮುನಯೋಽಮಲಾಃ ..೭..

ಸೂತಮಭ್ಯರ್ಚ್ಯ ತತ್ರೈವ ಸ್ಥಿತವಾನ್ಮುನಯೋ ಗತಾಃ .
ಇತ್ಯೇತತ್ಸರ್ವಮಾಖ್ಯಾತಂ ಪುರಾಣಂ ನಾರಸಿಂಹಕಂ ..೮..

ಪಠತಾಂ ಶೃಣ್ವತಾಂ ನೃಣಾಂ ನರಸಿಂಹಃ ಪ್ರಸೀದತಿ .

ಸರ್ವಪಾಪಹರಂ ಪುಣ್ಯಂ ಸರ್ವದುಃಖನಿವಾರಣಂ ..೯..

ನ ತೇಷಾಂ ಕೋಽಪಿ ಬಂಧಸ್ತು ಕದಾಚಿದಪಿ ಜಾಯತೇ .

ವಿಷ್ಣವೇಽರ್ಪಿತಮಿದಂ ಪುರಾಣಂ ಸರ್ವಕಾಮದಂ ..೧೦..

ಭಕ್ತ್ಯಾ ಚ ವದತಾಮೇತತ್ ಶೃಣ್ವತಾಂ ಚ ಫಲಂ ಶೃಣು .
ಶತಜನ್ಮಾರ್ಜಿತೈಃ ಪಾಪೈಃ ಸದ್ಯ ಏವ ವಿಮೋಚಿತಾಃ ..೧೧..

ಸಹಸ್ರಕುಲಸಂಯುಕ್ತಾಃ ಪ್ರಯಾಂತಿ ಪರಮಂ ಪದಂ .

ಕಿಂ ತೀಥೈರ್ಗೋಪ್ರದಾನೈರ್ವಾ ತಪೋಭಿರ್ವಾ ಕಿಮಧ್ವರೈಃ ..೧೨..

ಅಹನ್ಯಹನಿ ಗೋವಿಂದಂ ತತ್ಪರತ್ವೇನ ಶೃಣ್ವತಾಂ .

ಸರ್ವದುಃಖಪರಿಹಾರಕಂ ನೃಸಿಂಹಸ್ತೋತ್ರಂ

ಯ ಪಠೇತ್ಪ್ರಾತರುತ್ಥಾಯ ಪದಸ್ಯ ಶ್ಲೋಕವಿಂಶತಿಂ ..೧೩..

ಜ್ಯೋತಿಷ್ಟೋಮಫಲಂ ಪ್ರಾಪ್ಯ ವಿಷ್ಣುಲೋಕೇ ಮಹೀಯತೇ .

ಏತತ್ಪವಿತ್ರಂ ಪೂಜ್ಯಂ ಚ ನ ವಾಚ್ಯಮಕೃತಾತ್ಮನಾಂ ..೧೪..

ದ್ವಿಜಾನ್ನಾ ವಿಷ್ಣುಭಕ್ತಾನಾಂ ಶ್ರಾವ್ಯಮೇತನ್ನ ಸಂಶಯಃ .
ಏತತ್ಪುರಾಣಶ್ರವಣಮಿಹಾಮುತ್ರಸುಖಪ್ರದಂ ..೧೫..

ವದತಾಂ ಶೃಣ್ವತಾಂ ಸದ್ಯಃ ಸರ್ವಪಾಪಪ್ರಣಾಶನಂ .

ಬಹುನಾತ್ರ ಕಿಮುಕ್ತೇನ ಭೂಯೋ ಭೂಯೋಮುನೀಶ್ವರಾಃ ..೧೬..

ಶ್ರದ್ಧಯಾಽಶ್ರದ್ಧಯಾ ವಾಪಿ ಶ್ರೋತವ್ಯಮಿದಮುತ್ತಮಂ .

ಭಾರದ್ವಾಜಮುಖಾತ್ಸರ್ವೇ ಕೃತಕೃತ್ಯಾ ದ್ವಿಜೋತ್ತಮಾಃ ..೧೭..

ಸೂತಂ ಹೃಷ್ಟಾಃ ಪ್ರಪೂಜ್ಯಾಥ ಸರ್ವೇ ಸ್ವಂ ಸ್ವಾಶ್ರಮಂಯಯುಃ .
ಪ್ರಕ್ಷೀಣಪಾಪಬಂಧಾಸ್ತೇ ಮುಕ್ತಿಂ ಯಾಂತಿ ನರಾ ಇತಿ ..೧೮..

ಇತಿ ಶ್ರೀನೃಸಿಂಹಪುರಾಣೇ ಸರ್ವದುಃಖಪರಿಹಾರಕಂ ನೃಸಿಂಹಸ್ತೋತ್ರಂ
ಸಂಪೂರ್ಣಂ .

